ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ  ՕԳՈՍՏՈՍԻ 30-Ի N 967-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	[bookmark: _GoBack]       Հայաստանի Հանրապետության կառավարության 2018 թվականի օգոստոսի 30-ի «Դիվանագիտական ծառայության մասին» Հայաստանի Հանրապետության օրենքով սահմանված կարգով գործուղված դիվանագետների կողմից քաղաքացիական ծառայության պաշտոն զբաղեցնելու կարգը և դեպքերը սահմանելու մասին» N 967-Ն որոշմամբ սահմանվել է, որ Արտաքին գործերի նախարարությունից դիվանագիտական ծառայողներն կարող են գործուղվել միայն վարչապետի աշխատակազմ: 2019 թվականի հուլիսի 11-ին ուժի մեջ է մտել «Դիվանագիտական ծառայության մասին օրենքում փոփոխություններ և լրացումներ կատարելու մասին» օրենքը, համաձայն որի դիվանագետն Արտաքին գործերի նախարարությունից և ենթակա մարմնից կարող է գործուղվել Հանրապետության նախագահի աշխատակազմ, Ազգային ժողովի աշխատակազմ, վարչապետի աշխատակազմ և պետական կառավարման համակարգի մարմիններ՝ Արտաքին գործերի նախարարության և նշված մարմինների միջև պայմանավորվածության դեպքում:
       Վերոնշյալ հանգամանքներով պայմանավորված՝ անհրաժեշտություն է առաջացել փոփոխություններ կատարել Հայաստանի Հանրապետության կառավարության 2018 թվականի օգոստոսի 30-ի N 967-Ն որոշման մեջ՝ այն համապատասխանեցնելով «Դիվանագիտական ծառայության մասին» օրենքին: 

	2.
	Կարգավորման նպատակը

	
	    «Հայաստանի Հանրապետության կառավարության 2018 թվականի օգոստոսի 30-ի N 967-Ն որոշման մեջ փոփոխություններ և լրացումներ կատարելու մասին» որոշման նախագծով կարգավորվում են Արտաքին գործերի նախարարությունից և ենթակա մարմնից Հանրապետության նախագահի աշխատակազմ, վարչապետի աշխատակազմ և պետական կառավարման համակարգի մարմիններ դիվանագետի գործուղման հետ կապված հարաբերությունները:

	3.
	Նախագծի մշակման գործընթացում ներգրավված ինստիտուտները և անձիք

	
	     «Հայաստանի Հանրապետության կառավարության 2018 թվականի օգոստոսի 30-ի N 967-Ն որոշման մեջ փոփոխություններ և լրացումներ կատարելու մասին» որոշման նախագիծը մշակվել է Հայաստանի Հանրապետության վարչապետի աշխատակազմի քաղաքացիական ծառայության գրասենյակի կողմից:

	4.
	Ակնկալվող արդյունքը

	
	        «Հայաստանի Հանրապետության կառավարության 2018 թվականի օգոստոսի 30-ի N 967-Ն  որոշման մեջ փոփոխություններ և լրացումներ կատարելու մասին» որոշման նախագծի ընդունման արդյունքում կսահմանվի, որ  Արտաքին գործերի նախարարությունից և ենթակա մարմնից դիվանագետը  կարող է գործուղվել Հանրապետության նախագահի աշխատակազմ, վարչապետի աշխատակազմ և պետական կառավարման համակարգի մարմիններ: Ինչ վերաբերում է Ազգային ժողովի աշխատակազմ դիվանագետի գործուղմանը, ապա Հայաստանի Հանրապետության վարչապետի 2018 թվականի նոյեմբերի 7-ի N 1493-Ն որոշման համաձայն՝ «Քաղաքացիական ծառայության մասին» օրենքի գործողությունն Ազգային ժողովի աշխատակազմի վրա տարածվում է  «Հայաստանի Հանրապետության Ազգային ժողովի աշխատակազմում պետական ծառայության մասին օրենքում փոփոխություններ կատարելու մասին» օրենքն ուժի մեջ մտնելուց երկու ամիս հետո, ուստի Ազգային ժողովի աշխատակազմ դիվանագետի գործուղման հարցին հնարավոր կլինի անդրադառնալ «Քաղաքացիական ծառայության մասին» օրենքն Ազգային ժողովի աշխատակազմի վրա տարածվելուց հետո:




